
5.-6. klasseni
2006-imi misissuinerit naapertorlugit 11-12-inik ukiullit 2 %  
minnerpaamik sisamariarlutik aalakoorneq misilissimavaat, 
taamatutaaq  13- 14-inik ukiullit 8 %  kiisalu 15-17-inik ukiul-
lit 29 %. 

Sisamariarluni imaluunniit arlaleriarluni  aalakoortarneq,      
14 -15-inik ukiulinni  qaffariaatit annertunersaallutik.    Siusin-
nerusukkut misissuisarnerit assigalugit imigassamik atuinerit 
amerlanerpaartaat angerlarsimaffiinni pisartoq ilisimaneqar-
poq.

Taamaattumik 5. - 6. klassenut angajoqqaat isumaqatigiis-
suteqarnissaat piffissaasinnaavoq. Isumaqatigiissutit imari-
sinnaavaat imigassamik atueqqaarnissap assersuutigalugu 
15-inik ukioqalernissamut kinguartinneqarnissaa, nuannan-
nerit qanoq ingerlanneqartarnissaat pillugu isumaqatigiis-
sutit, aammalu imigassamik aanngajaarniutinillu allanik klas-

seni atuartut ataasiakkaat imaluunniit ataatsimooqatigiini 
ajornartorsiutit qanoq qaangerniarneqassanersut.

Meerarisap atuaqatai aanngajaarniutinik ajornartorsiute-
qarpata angajoqqaat ataasiakkaat qanoq iliorsinnaanerat 
oqaluuserissallugu aamma pingaartuuvoq - qanoq iliorluta 
angajoqqaatut tapersersoqatigiissinnaavugut paasisagullu 
pillugit eqqornerpaamik immitsinnut oqaluttuuttalersin-
naanerput pilersissinnaavarput. 

Angajoqqaat meeqqamik ajunngitsumik ineriartornissaa 
soqutigisorujussuuaat, kisianni aamma meeqqaminnut 
meeqqaminnillu perorsaanertik pillugu isornartorsiorneqar-
sinnaanermut malussarissorujussuullutik. Taamaattumik         
angajoqqaat akunnerminni imminnut saaffigeqatigiissinnaa-
neranni suut pitsaaqutaasinnaanersut suullu akornutaasin-
naanersut angajoqqaat ataatsimiinneranni sukumiisumik 
oqaluuserineqarnissaat pingaartuuvoq.

Kalaallit meerartai inuusuttuarartaallu  imigassamik 
aalakoornartulimmik usseqqaartarnerat siusippoq

Meeqqat siusissukkut imigassamut tunngatillugu ileqqoqa-
lersarlutillu isummersulertarput. Meeqqat angajoqqaamik 
iliuusaannik oqaaserisaannillu sunnertittarput. Qatanngutit 
angujulliumaarnerusut imigassamik atuinerat tunngavi-
galugu imigassamik namminneq qanoq atuilerumaarner-
minnik ilimasuuteqalersarput. Illit angajoqqaatut meeqqavit 
imigassamik aanngajaarniutinillu atuineranut annertuumik 
sunniuteqaqataaffigaat.

Illit angajoqqaatut meeqqavit atuineranut sunniute-
qaqataavutit

Angajoqqaat, pingaartumik inuusuttuaqqap imigassa-
mik suli ussiisimannginneranik,  meeqqat najoqqutarisin-
naasaannut ileqqulersuutissaannullu annertuumik periarfis-
saqarpusi sunniuteqarnissassinnut.
Misissuinerup takutippaa:

Meeqqat angajoqqaaminnut attaveqarluartut imernikin-
nerusartut
Meeqqat angajoqqaamik imigassamut ileqqulersuutaat aal-
laavigalugu ilikkartartut
Meeqqat ersarissumik ileqqunik paasitinneqartartut, imer-
nikinnerusartut 
Meeqqat angerlarsimaffimmi imigassamik neqeroorfigine-
qarneq ajortut, imernikinnerusartut

Angajoqqaat meeqqaminnut attaveqarluarunik imigassa-
mik aanngajaarniutinillu allanik annertuumik atuinissaralu-
annik pinngitsoortitsisinnaapput.

Aanngajaarniutit pillugit meeqqavit oqaloqatiginissaanut 
kingusinaarnavianngilaq

Inuusuttuaqqat imigassamik atuilereernermikkut kam-
malaatiminnik annertuumik sunnertittarput. Nunanili 
Avannarlerni misissuinerpassuit takutippaat inuusuttut 
namminnermisut naleqqutumik ileqqullit - aamma imigas-
samut tunngatillugu, kammalaatissatut qinissallugit ornigi-
nerusaraat.

Ilissi angajoqqaatut meeqqassinut sunniuteqartarnersi 
ima annertutigaaq, allaat meeqqassi kammalaatissam-
minnik qinaasineranni sunniuteqarfigisarlusiuk

Inuusuttuaqqat qaqugu imigassamik atuisinnaalissappat?
Piffissaq qaqugukkut imigassamik atuisinnaanngorfiussa-
nersoq oqallisigineqarsinnaavoq. Inatsiseqarpugut inuusut-
tuaqqanut 18-nit inorlugit ukiulinnut imigassamik pisisi-
tsisoqarsinnaaneranik inerteqqummik.  Ilisimaneqanngilaq 
piffissap qanoq ilinera naleqqunnerunersoq, kisianni pi-
ngaartuuvoq ilissi angajoqqaatut meeqqavit klasseanni 
angajoqqaaqatisi allat peqatigalugit isummasi qanoq it-
tuunersut oqallisigissallusiuk. Nuannannerni assigisaannilu 
inuusuttuaqqat qaqugukkut imigassartorsinnaappat.

Meeqqassi imigassartoqqaartalernissaat ataatsimoor-
lusi kinguartissinnaavarsi

Klasseni angajoqqaajusut suleqatigiinnerat aallartiaassal-
lugu pingaaruteqarpoq. Atuartut tupamik, imigassamik 
ikiaroornartumillu atuinerat pillugu 2006-imi  Kalaallit 
Nunaanni misissuinerup takutippaa inuusuttuaqqat aala-
kooqqaartarnerat    aallartittartoq 13-15-inik ukioqalerne-
ranni. 

Angajoqqaat isumaqatigiissutissaata suliarineqarnissaanut atatillugu sammisatut
eqqartorneqarsinnaasunut siunnersuut:
Inuusuttuarartatta imigassartoqqaarnissaanni qassinik ukioqarnissaq naleqqunnerpaava?
Imigassartortoqarsinnaappat imigassaq qanoq annertutigisoq akuerisinnaavarput?
Inuusuttuaqqat nuannakkaanngata inersimasortaqassappat, inersimasullu qassit?
Nuannannerit qassinut naammassineqartassappat/matusassappat?
Inuusuttuarartatta periusaat pillugit mamarliinertut isornartorsiuinertulluunniit isumaqar-
figineqartussaanngitsumik immitsinnut saaffigaluta qanoq ililluta oqaloqatigiittarsinnaa-
vugut? 

6.-11. klasseni 
Piffissami tamatumani imigassaq meeq-
qat inuuneranni sunniuteqarneruleriar-
tussaaq.
Isumaqatigiissut ukiut tamaasa qaqiler-
neqarsinnaavoq inuusuttuaqqallu ineriar-
tornerannut klassenilu imigassamik aan-
ngajaarniutinillu ajornartorsiutinut piviu-
sunut naleqqussarneqarsinnaalluni.
Meeqqavit ajornartorsiutai pillugit tusar-
naarnissamut    oqaloqatigiissutiginissaa- 
nullu piareersimajuaannarit.    Meerarisat
imigassamut aanngajaarniutinullu     tun-
ngatillugu ajornartorsiuteqaraluarpal-
luunniit attavigilluartuarnissaa   pingaar-
tuuvoq. Akuersaannginneq imaluunniit 
pillaaneq meeqqannut attaveqarninnut      
imaluunniit meeqqavit aanngajaarniu-
tinut ileqquanut pitsaannguutaannavi-
anngilaq. 

”Meeqqatta paarinissaannut” ikioqati-  
giippugut

Qaqugu aallartissinnaanerat pillugu   isu-
maqatigiinnissamut    inuusuttuaqqat pe-
qataatinneqassappat?
Ileqqulersuutit piulereersut allanngortin-
niaraanni    inuusuttuaqqat  namminneq 

naatsorsuutigisaat  aallaavigiuminaassin-
naammat eqqumaffigissallugu pingaar-
tuuvoq.   
Inuusuttuaqqat ataatsimooqateqartaru-
nik kammalaatiminnit  imerniartunit sun-
nerneqarataannaallutillu periarfissaqara-
taannaapput. Imaassinnaavoq inuusuttu-
ararpassuit imigassartorusunngitsut, kisi-
anni kammalaatitik inersimasuunerup us-
sernartortaannik     qilanaartuuserusuttut
inooqataaffigaat, tamannalu   taakkunun-
nga sunniuteqarpoq.  Qassinik ukioqarnis-
saat  angajoqqaat aalajangigaata tungaa-
nut imigassartaqanngitsumik nuannat-
tarnerit pillugit angajoqqaat akornanni 
isumaqatigiittoqarsinnaappat  inuusuttu-
aqqat taakku tapersersorneqassapput. 

Aalajangiineq    tamanna   angajoqqaatut 
illit akisussaaffigaat.  Taamaalillutit   inuu-
suttuaqqat imerusunngitsut inuusut-
tuaqqanit imerusuttunit ajornartorsior-
tinneqarnissaagaluat pinngitsoortissin-   
naavat.

Isumassarsiorfissatut ilanngunneqarpoq 
atuarfiit ilaanni  7. klassemi atuartunut 
atugassatut isumaqatigiissummut asser-
suut.

Atuarfiit ilaani 7. Q-mi atuartut angajoqqaavisa 23. november 
2003-mi ataatsimiinneranni makku isumaqatigiissutigineqar-
put:

Angerlarsimaffinni nuannannerni imigassaq sassaalliutigineqas-
sanngilaq nassaqqusaananilu

Angerlarsimaffinni nuannannerni tamatigut angajoqqaat imaluun-
niit inersimasut allat najuuttassapput

Klasseni nuannannerit kingusinnerpaamik 23.30 naammassineqar-
tassapput

Meeqqat imigassarlu imminnut naleqqutinngillat

Meeqqat akunnerminni isumaqatigiissutaat uagut tatigaavut.
Nalornigutta - imaluunniit tupigusukkutta - immitsinnut sianerfigis-
saagut

Meeqqavut pillugit takusaqarutta imaluunniit tusagaqarutta, 
angajoqqaajusut attaveqarfigissavavut

Isumaqatigiissut una ukiut tamaasa angajoqqaat ataatsimiinneranni 
oqallisigineqartassaaq naleqqussarneqartarlunilu

Ungdomsklubbeni nuannannerit.

Inuusuttuaqqanut nuannatsitsinerit amerlasuut Ungdomsklub-
beni pisarput. Naak inuusuttunut 18-it inorlugit ukiulinnut imigas-
samik sassaalliinneq inerteqqutaagaluartoq, sumiiffinni amerla-
nerusuni inuusuttut aalakoorlutik takkuttarnerat akuerisaavoq.

Inuusuttuaqqat nuannanneranni killiliussat angajoqqaat ataat-
simiinneranni isumaqatigiissutigineqartut ungdomsklubbe 
aqqutigalugu aamma oqaluuserineqarnissaat qularnaassallugu 
angajoqqaat soqutigisaraat.

Tassani ilinniartitsisup, angajoqqaat sinniisaasa imaluunniit atu-
arfimmut siulersuisuni ilaasortat ungdomsklubbep attavigineqar-
nera pilersissinnaavaat imigassamillu atuineq pillugu inuusuttu-
aqqanut oqariartuutit malinneqarnissaat qulakkeerlugu.

Paarisa 2007

